
KOMISIONERI PËR MBROJTJEN NGA DISKRIMINIMI 
 

Nr. 1460/5 prot.                                                                                          Tiranë, më  19. 12 .2022 

 

V E N D I M 

Nr.  220 , datë  19 . 12 . 2022  

 

Mbështetur në nenin 32/1/c të ligjit nr. 10221, datë 04.02.2010 “Për Mbrojtjen nga 

Diskriminimi”, të ndryshuar, ku sanksionohet se, Komisioneri ka kompetencë: “Të kryejë hetime 

administrative pas marrjes së informacionit të besueshëm për shkelje të këtij ligji”, nenin 41/2/a 

të Kodit të Procedurave Administrative, sipas të cilit: “Procedimi administrativ mund të fillojë 

me nismën e administratës ose me kërkesën e palëve të interesuara”, Komisioneri për Mbrojtjen 

nga Diskriminimi, duke marrë indicien nga publikimet e datës 07.11.2022 në median on line
1
, 

me titull: “Historia e trishtë e 6-vjeçares në Valias të Tiranës, mëson e fle me qiri”, me Urdhërin 

nr. 171, datë 09.11.2022, ka filluar ndjekjen kryesisht të çështjes  së mungesës së së furnizimit 

me energji elektrike, të familjes J., në fshatin Valias, Tiranë, ndodhur në pamundësi ekonomike 

për ta paguar atë. 

 

Në përfundim të shqyrtimit, Komisioneri për Mbrojtjen nga Diskriminimi, 

 

K O N S T A T O I: 

I. Parashtrimi i fakteve sipas indicieve të marra. 

Referuar publikimit të medias online, të datës 07.11.2022, të emisionit “Xhadat” në MCN Tv, i 

ati i fëmijës së mitur, i rrëfen gazetares, ndër të tjera  se:  

“Jam 53 vjeç e jetoj vetëm me kanaçe. Gruaja ka ikur ka 6 vite.  Jetoj me vajzën 6-vjeçare, K. 

Hamë bukë me vaj e kripë. Natën nuk fle fare pasi ndez qiriun ngaqë vajza ka frikë pa dritë dhe 

më duhet ta ruaj se mos merr flakë dhoma. Nxjerr 2(dy) mijë lekë nga ato kanaçet”. Pamjet e 

filmuara dhe të transmetuara të banesës në fjalë nga ky emision, evidentojnë qartazi kushtet në të 

cilat familja jeton dhe mungesën e energjisë elektrike në banesë. 

 

                                                           
1
 Emisioni “Xhadat” në MCN TV,  linku: https://www.hashtag.al/index.php/2022/11/07/historia-e-trishte-e-6-

vjecares-ne-valias-te-tiranes-meson-e-fle-me-qiri-video/ 

II. Ndjekja e proçedurës për shqyrtimin e ankesës nga Komisioneri. 

Në nenin 1 të ligjit nr. 10221, datë 04.02.2010 “Për Mbrojtjen nga Diskriminimi”, të ndryshuar 

përcaktohet se: “Ky ligj rregullon zbatimin dhe respektimin e parimit të barazisë dhe 

mosdiskriminimit në lidhje me racën, etninë, ngjyrën, gjuhën, shtetësinë, bindjet politike, fetare 

ose filozofike, gjendjen ekonomike, arsimore ose shoqërore, gjininë, identitetin gjinor, orientimin 

seksual, karakteristikat e seksit, jetesën me HIV/AIDS, shtatzëninë, përkatësinë prindërore, 

përgjegjësinë prindërore, moshën, gjendjen familjare ose martesore, gjendjen civile, 

vendbanimin, gjendjen shëndetësore, predispozicionet gjenetike, pamjen e jashtme, aftësinë e 

kufizuar, përkatësinë në një grup të veçantë, ose me çdo shkak tjetër”.  

Në nenin 3/1, të ligjit nr. 10221/2010 “Për Mbrojtjen nga Diskriminimi”, të ndryshuar,  parashikohet 

se: “Diskriminim” është çdo dallim, përjashtim, kufizim apo preferencë, bazuar në cilindo shkak të 

përmendur në nenin 1 të këtij ligji, që ka si qëllim apo pasoje pengesën apo bërjen të pamundur të 

ushtrimit në të njëjtën mënyrë me të tjerët, të të drejtave e lirive themelore të njohura me 

Kushtetutën e Republikës së Shqipërisë, me aktet ndërkombëtare të ratifikuara nga Republika e 

Shqipërisë, si dhe me ligjet në fuqi”. 

Neni 7 i LMD-së, të ndryshuar, në pikën 1 të tij, parashikon se: “Çdo veprim ose mosveprim i 

autoriteteve publike ose i personave fizikë a juridikë që marrin pjesë në jetën dhe sektorët 

publikë apo privatë, që krijojnë baza për mohimin e barazisë ndaj një personi apo grupi 

personash, ose që i ekspozon ata ndaj një trajtimi të padrejtë dhe jo të barabartë, kur ata 

ndodhen në rrethana të njëjta apo të ngjashme, në krahasim me persona të tjerë apo grupe 

personash, përbën diskriminim”. 

Në pikën 1, të nenit 20 “Të mirat dhe shërbimet”, të këtij Ligji, përcaktohet se: “1. Personi fizik 

ose juridik që ofron të mira apo shërbime për publikun, me pagesë ose jo, ndalohet të 

diskriminojë një person tjetër, i cili kërkon t’i arrijë ose t’i përdorë ato: a) duke refuzuar t’i japë 

një personi apo grupi personash të mira apo shërbime për shkaqet e përmendura në nenin 1 të 

këtij ligji; b) duke refuzuar t’i ofrojë një personi të mira apo shërbime në mënyrë të ngjashme, 

ose me cilësi të ngjashme, ose në kushte të ngjashme me ato në të cilat këto të mira apo shërbime 

i ofrohen publikut në përgjithësi.”  

Komisioneri vlerëson në mënyrë të veçantë faktin që, fëmijët gëzojnë të drejtën për një mbrojtje 

të posaçme kushtetuese. Ligji i posaçëm që mbron të drejtat e fëmijës, konkretisht ligji nr. 

18/2017 “Për të drejtat dhe mbrojtjen e fëmijës”, gjithashtu, sanksionon se realizimi dhe 

mbrojtja e të drejtave të fëmijës bëhet duke u bazuar në parimin e barazisë dhe 

mosdiskriminimit. Fëmija ka të drejtën e jetesës cilësore e me dinjitet, në bazë të mundësive të 

barabarta dhe pa diskriminim. 

Bazuar në nenin 32/1/a dhe c të ligjit “Për Mbrojtjen nga Diskriminimi”, të ndryshuar, 

Komisioneri ka kompetencë për të shqyrtuar shkeljet që i bëhen zbatimit dhe respektimit të 

parimit të barazisë në lidhje me këtë shkak. 

mailto:info@kmd.al
http://www.kmd.al/


 
Adresa: Rruga e Durrësit,  Nr. 27, Kodi Postar 1001, Tiranë , Tel: +355 4 2431078, E-mail: info@kmd.al, web: www.kmd.al 

 

                                                                                                                                                  3 

 

 

Gjatë shqyrtimit të kësaj ankese, Komisioneri ka marrë në shqyrtim vetëm ato çështje, që bëjnë 

pjesë në kompetencat e tij, të parashikuara nga ligji nr. 10221, datë 04.02.2010 “Për Mbrojtjen 

nga Diskriminimi”, të ndryshuar. 

Në zbatim të parashikimeve ligjore, të përcaktuara në nenet 32/2 dhe 33 të ligjit nr. 
10221/2010 “Për Mbrojtjen nga Diskriminimi”, të ndryshuar, Komisioneri për Mbrojtjen 
nga Diskriminimi, ka shqyrtuar çështjen duke ndërmarrë hapat si më poshtë: 

1. Me shkresën nr. 1460/1, datë 11.11.2021, Komisioneri për Mbrojtjen nga Diskriminimi, 

ka njoftuar dhe kërkuar informacion nga Furnizuesi i Shërbimit Universal sh.a (FShU) 

dhe Operatori i Shpërndarjes së Energjisë Elektrike sh.a (OShEE), lidhur me qëndrimin e 

tyre për çështjen objekt shqyrtimi pranë KMD-së
2
. 

 

Me shkresën me nr. 8164/1 prot., datë 24.11.2022, FSHU ka dërguar përgjigjen e tij pranë 

Komisionerit. 

Me datë 07.12.2022, subjekti i interesuar për çështjen e ngritur nga KMD, kunata e e I. Ja, (e cila 

dhe kujdesej për të bijën e tij), ka telefonuar inspektorin e çështjes dhe ka njoftuar se pas 

ndërhyrjes së Komisionerit, është arritur që në banesën e z. J të lidhej energjia elektrike. 

2. Komisioneri, pas marrjes së informacionit të mësipërm, me Urdhrin me nr. 199, datë 

12.12.2022, Komisioneri, bazuar në nenin 32, pika 1, shkronja c) e LMD-së, ka urdhëruar 

të realizohet nspektimi pranë banesës së I. J me qëllim verifikimin e situatës në vend.  

Me datë 14.12.2022, inspektorët e KMD-së u paraqitën pranë banesës së shtetasit I. J dhe u 

takuan me të personalisht, në prani edhe të kunatës së tij, A. J
3
, dhe konfirmuar se, menjëherë pas 

ndërhyrjes së Komisionerit atyre iu është mundësuar që t’u rilidhej energjia elektrike, fakt ky i 

verifikuar nga inspektorët gjatë inspektimit. 

Sa më sipër, Komisioneri vlerëson se, institucioni përgjegjës OShEE ka reaguar pozitivisht dhe 

në mënyrë të menjëhershme, pas kërkesë së Komisionerit, duke marrë masa konkrete, duke 

furnizuar me energji elektrike familjen e z. J. 

Për sa më lart, në kushtet kur subjekti ndaj të cilit ka nisur procedura hetimore ka reaguar në 

mënyrë të shpejtë dhe me efektivitet, duke mundësuar që në familjen e shtetasit I. J (familje në 

nevojë dhe me një fëmijë të mitur në kujdestari) të rilidhej energjia elektrike, Komisioneri për 

                                                           
2
 Duke kërkuar, specifikisht: 

- Informacion në lidhje me situatën e furnizimit me energji elektrike për I. J
2
. 

- Kopje të kontratave ose akt-marrëveshjeve të lidhura me abonentin, I. J.    

- Kopje të korrespondencës së mbajtur me I. J dhe FSHU sh.a e OSHEE sh.a,  apo institucioneve të tjera, 

(nëse ka) në lidhje me masat e ndërmarra për zgjidhjen e kësaj problematike jetike për familjen në fjalë. 
3
 Referuar procesverbalit të mbajtur gjatë inspektimit.  

Mbrojtjen nga Diskriminimi vlerëson, se situata është rregulluar, pasi është arritur efektiviteti 

dhe qëllimi për të cilin është nisur ky hetim. 

Komisioneri vlerëson frymën bashkëpunuese të OshEE-së, lidhur me reagimin e menjëhershëm 

dhe zgjidhjen me efiktivitet të problematikës së kësaj familjeje, nisur dhe nga ndjeshmëria 

humane e faktit që kjo familje ka në përbërjen e saj një fëmijë të mitur, për të cilin kujdesej 

vetëm i ati. 

Neni 33, pika 9 e ligjit 10221/2010 “Për Mbrojtjen nga Diskriminimi”, të ndryshuar, ka 

parashikuar se: “Kur e sheh të përshtatshme, Komisioneri kërkon të arrijë marrëveshje pajtimi 

mes ankuesit dhe personit kundër të cilit është paraqitur ankesa”.  

Sa më sipër, Komisioneri arrin në përfundimin se procedura administrative e nisur kryesisht 

bazuar në  urdhërin nr. 171, datë 09.11.2022, në lidhje me, mungesën e furnizimit me energji 

elektrike të famijles në pamundësi ekonomike, në fshtin Valias, Tiranë, duhet të deklarohet e 

përfunduar pa një vendim përfundimtar, pasi është arritur qëllimi dhe efektiviteti për të cilin ka 

filluar procedura administrative. 

 

PËR KËTO ARSYE : 

Mbështetur në nenet 3, 4, 7, pika 1,  nenin 21, pika 1, nenin 32, pika 1, shkronja c), si dhe nenin 

33, pikat 1, 3, 5, 7, 9 të ligjit nr. 10221, datë 04.02.2010 “Për Mbrojtjen nga Diskriminimi”, të 

ndryshuar,   

Komisioneri për Mbrojtjen nga Diskriminimi, 

V E N D O S I : 

1. Të deklarojë të përfunduar procedurën administrative të shqyrtimit të çështjes së nisur 

kryesisht nga Komisioneri për Mbrojtjen nga Diskriminimi, me urdhërin nr. 171, datë 

09.11.2022, pasi është arritur efektiviteti dhe qëllimi për të cilin është filluar procedura 

hetimore. 

 

2. Kundër këtij vendimi lejohet ankim në Gjykatën Administrative të Shkallës së Parë 

Tiranë, brenda 45 ditëve nga marrja dijeni. 

 

 KOMISIONERI 
 
 Robert GAJDA 

